
Frá því síðustu Horfur OECD um LMA (Lítinn og meðalstóran atvinnurekstur) komu 

út (2002), hefur LMA og athafnamennska haldið áfram að vera lykiluppspretta atorku, 
nýsköpunar og sveigjanleika. 

Það borgar sig að rifja upp að LMA stendur að yfir 95% framleiðslufyrirtækja, og enn 
hærra hlutfalli í mörgum þjónustugreinum í OECD ríkjunum. Í flestum hagkerfum skilar 
LMA einnig tveim-þriðju hlutum atvinnu í einkageiranum og skapar flest ný störf. Á 
undanförnum árum virðist fjöldi LMA hafa aukist hraðar en heildarmannfjöldi í 
fyrirtækjum, sem styrkir atvinnuhlutdeild LMA. Þrátt fyrir að konur séu í minnihluta 
þeirra sem starfa sjálfstætt, hefur LMA í eigu kvenna sýnt líflegan vöxt í mörgum ríkjum, 
mest áberandi í Bandaríkjunum og Kanada.  Ný LMA fyrirtæki, sem eru í eðli sínu 
skapandi, hafa ljáð heildarnýsköpun sérstakan drifkraft. Þessi nýsköpunarbylgja hefur 
hagnast af aukinni alþjóðavæðingu. Til viðbótar við útflutnings- og innflutningsstarfsemi 
hefur LMA meir og meir hallast að skipulögðum bandalögum, samruna og yfirtöku yfir 
landamæri, ásamt tengingum og samvinnu milli fyrirtækja.   

Hátt hlutfall nýrra fyrirtækja hefur verið skráð í kraftmiklum þjónustugeirum, svo 
sem viðskiptaþjónustu og UFT-tengdum iðnaði og heilsu- og aldurstengdri þjónustu í 
OECD ríkjunum. Hins vegar lifa mörg ný fyrirtæki stutt. Um það bil 20% af þeim hætta á 
fyrsta tilvistarári og næstum því jafnmörg hverfa af markaðinum á öðru árinu. Nýir 
þroskaðir athafnamenn þykja betur búnir hvað varðar hæfni, reynslu og fjármagn til að 
mæta þeim áskorunum sem sjálfstæð starfsemi skapar. Í Evrópuríkjunum er kraftur 
sjálfstæðrar starfsemi ekki eins áberandi og í Bandaríkjunum, þar sem farsæl fyrirtæki 
nýliða virðast á upphafsárunum njóta mun meiri atvinnuþenslu en í Evrópu. Í Japan hætta 
fleiri fyrirtæki en byrja, sem er framhald á nýlegri tilhneigingu þar. Í rómönsku Ameríku 
er sjálfstæð atvinnustarfsemi að stórum hluta tengd fjölskyldurekstri, sem hamlar því að 
fyrirtæki þenjist út og alþjóðavæðist. Andstætt því hafa athafnamenn í Austur-Asíu betri 
aðgang að ytri fjármálasamtökum og öflugri fyrirmyndir, sem gerir nýjum fyrirtækjum 
kleift að stækka hraðar.      



OECD SME AND ENTREPRENEURSHIP OUTLOOK – 2005 EDITION – ISBN-92-64-009256  © OECD 2005– 2 

Ef gengið er út frá aukinni alþjóðavæðingu skiptir áframhaldandi nýsköpun sköpum 
til að viðhalda samkeppnishæfni. Meðal LMA hafa ný tæknimiðuð fyrirtæki sýnt getu 
sína til að endurnýja tækni, til að koma fram með tæknilegar uppgötvanir, og með því 
þrýst á samkeppnishæfni stærri fyrirtækja. Reyndar þykir á milli 30 og 60% LMA í 
framleiðslu vera frumlegur.  LMA stýrir vaxandi hluta R&Þ (Rannsókna & þróunar) enda 
þótt hann séu enn á eftir stórum fyrirtækjum. Sá hluti R&Þ sem framkvæmdur er af LMA 
er almennt stærri í smærri hagkerfum en í þeim stærri. Nýsköpun smærri fyrirtækja er 
gjarnan meiri í þekkingarbundinni þjónustu, svo sem viðskiptaþjónustu og 
fjármálaþjónustu. Í viðleitni sinni til að koma með eitthvað nýtt hefur LMA í auknum 
mæli treyst á samtök, klasa og félagsskap sem veita aðgang að upplýsingum, 
verkþekkingu og nýrri tækni.  Að þessu leyti geta UFT og netviðskiptahugbúnaður veitt 
LMA yfirgripsmikinn ávinning hvað varðar hagkvæmni og markaðsaðgang, dregið úr 
kostnaði og aukið hraða og áreiðanleika viðskipta. Þó að UFT-tengsl (einkatölvur og 
Internet) séu útbreidd í atvinnurekstri af öllum stærðum, eru smærri fyrirtæki samt sem 
áður seinni að tileinka sér nýja UFT og netviðskiptahugbúnað en stærri fyrirtæki, en 
meginástæðan fyrir því er að þau sjá ekki not fyrir hann og arðsemin er óviss. En til að 
nýsköpunarstarfsemi skili árangri er samt sem áður þörf á fullnægjandi verndun hugverka 
(HV). Á þessu sviði skortir LMA góðan hagnýtan skilning á HV réttindakerfum og nýtir 
þar af leiðandi illa núverandi myndir HV verndar.  

Á því tímabili sem til skoðunar er hefur röð nýrra frumkvæða í stefnumálum komið 
fram, en helsta markmiðið með þeim er að auka kraft og samkeppnishæfni í LMA 
geiranum. Það er eftirtektarvert að fjöldi þessara ráðstafana hefur verið í takt við tillögur 
Bologna sáttmálans um LMA stefnumál, sem nærri 50 ríki tóku upp á 1stu 
ráðherraráðstefnu OECD um LMA í Bologna árið 2000. Áberandi í þessum ráðstöfunum 
er að slakað hefur verið á afurðamarkaðsreglugerðum í OECD, ásamt því hvernig tekist 
hefur að losa um það hvernig stjórnsýslan hindrar sjálfstæðan atvinnurekstur. Endurbætur 
á vinnuverndarlöggjöf hafa ekki verið eins áberandi. Á sama tíma hafa vissar 
framkvæmdir breiðst út um OECD ríkin: greining á áhrifum stjórnsýslunnar, þar með 
talið yfirlit yfir smááhrif; viðræðuvettvangur; uppköst gerð að einföldu tungumáli, o.s.frv. 
Einföldun stjórnsýslu er í auknum mæli auðvelduð með UFT, vefgáttum og netverslunum 
með allt á einum stað. Eftirtektarverðar niðurstöður hafa fengist í sumum ríkjum, t.d. í 
Ástralíu þar sem yfir 70% allra rekstrarskráninga eru nú gerðar á netinu. Frakkland og 
Slóvakía standa framarlega meðal þeirra ríkja sem gera ráðstafanir til að draga úr 
starfsreglum, tíma og kostnaði sem er samfara því að hefja rekstur. Ungverjaland og 
Nýja-Sjáland eru meðal þeirra ríkja sem útfæra áætlanir til að létta greiðslubyrði skatta af 
fyrirtækjum. Viðskiptatilfærsla og framvinda eru önnur svið sem laða að sér aukna 
reglugerðarathygli frá Evrópusambandinu, meðal annars. Á heildina litið þóttu Bretland, 
Kanada, Írland og Noregur vera minnst heftandi OECD ríkin árið 2003. 

Ríkisstjórnir hafa veitt menntun og þjálfun til athafnamennsku aukna athygli. Það er 
ekkert eitt módel í menntun og þjálfun til að kenna athafnamennsku eftir: Ætti ungt fólk 
að læra hvernig það eigi að hefja sinn eigin rekstur? Eða ætti að kenna því hvernig hægt 
er að breyta hegðunarmynstri og taka áhættu? Í Bandaríkjunum hallast menn fremur að 
fyrri aðferðinni en í Svíþjóð er seinni aðferðin vinsælli. Í Bretlandi eru báðar aðferðir 
notaðar. Menntun í frumkvöðlafræði á háskólastigi er sérstaklega þróuð í Bandaríkjunum, 

þar sem hún hefur núna breiðst út til fræðigreina utan viðskipta. Sem dæmi líta margir á 
atvinnurekstrarmódel Stanford-háskóla sem helsta drifkraft Kísildals (Silicone Valley).  
Eitt af markmiðum Evrópusáttmálans um smáfyrirtæki, sem tekinn var upp árið 2000, er 
að kenna rekstur og frumkvöðlafræði á öllum skólastigum og að þróa þjálfunarskema 
fyrir stjórnendur. Sum ríki hafa einnig tekið meiriháttar frumkvæði í að hlúa að 
athafnamennsku hjá konum, svo sem stofnsetningu umboðsskrifstofu helgaðri þeim í 
Þýskalandi árið 2003; Skipulagsramma fyrir fyrirtæki kvenna í Bretlandi 2004, og 
Aðgerðaáætlun fyrir konur á Nýja-Sjálandi árið 2004.  

Til að draga úr mikilli áhættu við LMA hefur reglum einnig verið beint að því að 
auðvelda aðgang hans að fjármagni. Áberandi meðal nýlegra ráðstafana eru: stofnun 
annars-stigs markaða; slökun á hömlum sem stýra fjárfestingu eftirlaunasjóða í 
áhættufjármagnssjóðum; aukinn stuðningur við Viðskiptaenglasamtökin (Business Angel 
Networks); og sterkur áframhaldandi stuðningur við skuldafjármögnun LMA gegnum lán 
og lánaábyrgðir. Í Frakklandi var Prêt à la creation d’emploi hleypt af stokkunum árið 
2000; lánagerningur sem miðar að því að greiða fyrir sköpunarverkefnum smáfyrirtækja. 
Þýskaland færði nýlega allar slíkar lánaafurðir saman í samræmd „athafnamannalán“, en 
mikilvæg leyfi fyrir þau voru veitt á fyrri helmingi árs 2004. Fjöldi ríkja, þar á meðal 
Kanada, Þýskaland, Bretland og Ísrael nota skattakerfið til að bæta fjármögnun LMA.   

Til samanburðar hefur undanfarin ár hefur mátt merkja aukna viðleitni til að styrkja 
þekkingar- og nýsköpunargrunn LMA, að hluta til með stuðningi við rannsóknar og 
þróunarstarfsemi LMA. Fjöldi ríkja, þar á meðal Ástralía, Ungverjaland, Ítalía, Portúgal 
og Sviss úthluta tveimur þriðjungum eða meira af heildarstuðningi sínum við R&Þ til 
LMA. Að minnsta kosti helmingur OECD ríkisstjórna beita skattaniðurgreiðslum fyrir 
R&Þ í smærri fyrirtækjum. Til stuðnings við nýsköpun og tækniöflun LMA hafa 
ríkisstjórnir einnig hvatt til þátttöku LMA í samtökum, samvinnu opinbera- og 
einkageirans og klösum, og meðal annars stuðlað að vaxandi alþjóðavæðingu LMA. 
LMA býðst í auknum mæli að taka þátt í hnattrænum verðmætakeðjum (t.d. í Frakklandi 
og Japan). LMA umboðsskrifstofa Japan starfrækir hópmiðlunarþjónustu, sem skráir í 
sameiginlegan gagnagrunn á Netinu japanska umsækjendur og LMA erlendis. Flestar 
OECD ríkisstjórnir eru með starfsemi sem býður markaðsrannsóknaþjónustu, jafnt sem 
aðstoð við staðla og gæðamál. Frumkvæðiskynningaráætlun Spánar erlendis (External 
Promotion Initiative Plan), sem byggir á hárnákvæmri greiningu á 
útflutningsmöguleikum, hefur gert vaxandi fjölda LMA kleift að alþjóðavæða starfsemi 
sína.  

Á 2nnari Ráðherraráðstefnu OECD um LMA, sem fram fór í Istanbúl í júní 2004, var 
lögð áhersla á mikilvægi athafnamennsku og nýsköpunar fyrir LMA til að hlúa að vexti í 
hnattrænu þekkingarbyggðu hagkerfi, og niðurstöðu hennar, Istanbúl-
ráðherrayfirlýsinguna um að hlúa að vexti nýsköpunar og alþjóðlegrar samkeppnishæfni 
LMA. Við það tilefni, og í fyrsta skipti, viðurkenndu ráðherrar og fulltrúar OECD og 
hagkerfa sem ekki eiga aðild, einnig þörfina fyrir meiri þekkingarbyggða stefnugerð á 
þessu sviði. Ráðherrar lögðu fram sterka beiðni um gerð öflugs og alþjóðlega 
samanburðarhæfs tölfræðigrunns um LMA og athafnamennsku, og fólu OECD að útfæra 
aðgerðaáætlun í þeim tilgangi.  Betri tölfræði og vísbendingar bæta stefnuskipan og 
árangur, setja stoðir undir stefnumat og stuðla að útbreiðslu gildismatsmenningar. 

Um leið og þeir ítrekuðu þörfina á að fylgja stefnumótandi skoðanaskiptum og 
samvinnu meðal OECD ríkja og með hagkerfum sem ekki eiga aðild, vöktu ráðherrar 
athygli á fjölda mála og óskuðu eftir að OECD tæki að sér aðgerðir til að stuðla að 
framþróun á eftirfarandi sviðum, meðal annars:  

• Að bæta aðgang LMA að fjármagni, svo LMA hafi á viðeigandi hátt aðgang að 
skipulögðu áhættufjármagni á öllum stigum uppbyggingarinnar. Sem svar við þessu 
mun OECD undirbúa mikilvæga alþjóðlega ráðstefnu um þetta efni, sem haldin 
verður í Brasilíu árið 2006.  

• Að bera kennsl á leiðir til að fjarlægja hindranir gegn aðgangi LMA að mörkuðum á 
heimsvísu. OECD mun, í samvinnu við APEC (Asia Pacific Economic Cooperation), 
ráðast í rannsókn til að bera kennsl á leiðir til að fjarlægja þessar hindranir, og verða 
niðurstöður hennar kynntar á alþjóðlegri ráðstefnu sem haldin verður í Grikklandi árið 
2006.  

• Að auðvelda betri skilning á hnattrænum verðmætakeðjum og á hvern hátt LMA 
getur hagnast á þeim: Í þessum tilgangi ræðst OECD í rannsókn í samvinnu við 
UNCTAD og aðra aðila. 

• Að dreifa vinnu sem framkvæmd er við bestu starfsvenjur við mat á LMA reglum og 
verkefnum með því að vinna með aðildarríkjum og áhugasömum hagkerfum sem ekki 
eiga aðild, og alþjóðlegum stofnunum. Í þessum tilgangi er OECD að þróa, og mun 
prófa, handbók um bestu starfsvenjur við mat á LMA reglum og verkefnum. 

• Að dreifa vinnu sem framkvæmd er við bestu starfsvenjur með tilliti til uppbyggingar 
Athafnamennsku kvenna, og deila nýjustu reynslu sem stofnunin hefur öðlast á þessu 
sviði. 

